
TEMA 7. ROMPER A UNIFORMIDADE DO TEXTO

Romper a uniformidade do texto

Os grandes bloques de texto asustan e apartan da lectura as persoas usuarias. Mais
existen diversas férmulas para conseguir que o escaneo dos textos que producimos
funcione para enganchar as persoas usuarias na lectura.

Soluciéns tales como os intertitulos, enumeracions ou diferenciaciéon pola cor poden
apoiar esa lectura para convertela nunha experiencia facilitadora da comprension dos
textos que producimos para a web.

Os grandes bloques de texto uniformes apartan da lectura as persoas usuarias

Intertitulos para identificar bloques tematicos

Utilizar intertitulos para identificar bloques tematicos é unha formula moi axeitada
para romper a uniformidade do texto. Podemos entdn dividir o texto en temas para
identificar cada un deles cun intertitulo. O intertitulo debe ser unha frase con sentido
completo, que guie a persoa lectora para poder localizar os paragrafos.


https://www.cig-ensino.gl/teleformacion/mod/book/view.php?id=457

No escaneo as persoas lectoras caeran nos intertitulos e seleccionaran asi o que mais
lles chame a atencion.

Os intertitulos imos escribilos seguindo as mesmas pautas

que usamos para escribir titulos.

Dividir tematicamente o texto pode significar mover Intertitulo
paragrafos cara a arriba ou cara a abaixo para concentralos
a través dos grandes temas definidos. Presentaremos os

diferentes bloques tematicos usando a piramide invertida. intaitftuli

Intertitulo

Modelos de utilizacion dos intertitulos

Podemos utilizar os intertitulos como entidade externa ao bloque tematico que identifica
ou como parte del.

No primeiro modelo o intertitulo ten unha funcién similar & que ten nos textos impresos
ainda que é mais explicito porque non consta de palabras soltas senén de frases. A
desvantaxe deste modelo é que os intertitulos rematan por repetir informacion xa
exposta no bloque tematico. Porén isto pode ser un mal menor cando non dispomos de
tempo para realizar unha reedicion mais profunda.

No segundo dos modelos a primeira frase do bloque tematico diferénciase
tipograficamente de xeito que visualmente aparece como intertitulo. Neste caso é o
mesmo modelo que en ocasions aparece nos titulos: diferenza tipograficamente a
primeira frase que aparece no lead para que visualmente figure como titulo. Esta opcion
de manexo de textos precisa que lle dediqguemos mais tempo, pero recompensa a persoa
usuaria xa que foxe da repeticion de informacion.

Enumeracién para romper a uniformidade

Na escritura web as enumeracions constituen outro dos xeitos de romper a uniformidade
do texto e facilitar a persoa usuaria atopar aquilo que esta a buscar. Quen escribe para a
web debe adquirir a habilidade de identificar os elementos susceptibles de ser
convertidos en enumeracions e de definir a relacion ldxica entre eles.

Os items dentro dunha enumeracion permiten ofrecer unha lectura non lineal do
contido e son unha porta de entrada ao concepto de estratificacion da informacién, posto
que cada un deles pode converterse nun enlace.

Recomendacioéns para construir enumeracions

Podemos crear unha estrutura paralela xa que as listas teran unha estrutura gramatical
paralela para as frases. O paralelismo axuda a ser conciso, clarificar o significado,
relacionar os elementos clave, crear listas de multiples ideas con simetria e axudar as
persoas lectoras a identificar, lembrar e comparar os elementos da listaxe.

Podemos utilizar palabras portadoras de informacion para definir a sua orde e estrutura
paralela. Estas palabras poderian estar en grosa. Debemos tamén limitar o niumero de
items na enumeracion, mais ou menos sete como maximo. De todas as maneiras, a idea
€ a de non saturar as persoas usuarias cun exceso de informacion.

Tampouco é recomendable utilizar numeros para identificar os items dentro da
enumeracion agas que sexa moi relevante a orde establecida entre eles. No caso tipico
no que se xustifica a utilizacion da enumeracién é nunha receita. Outras enumeraciéns
poden tamén responder a unha orde cronoldxica.

En definitiva, os items nunha enumeracién permiten facer unha lectura non lineal da
informacion xa que a persoa usuaria pode elixir o item sobre o que quere profundar.
Ademais estas entradas poden dar paso a un punto de entrada a capas mais profundas
de informacién, apoiando asi a idea de estratificacion da informacién presentada.

Usar a cor para romper a uniformidade
Para atraer as persoas usuarias e romper a uniformidade do texto podemos utilizar a cor.

A grosa pode ser un recurso moi axeitado para romper a
- uniformidade do texto. E un recurso diferenciador baseado na
2 cor, ten os seguintes usos, entre outros:
1- - * Preguntas nunha entrevista.
] ' * Primeiras palabras dos items dentro dunha
enumeracion.

» Palabras soltas ou frases completas dentro dun texto,
a persoa que redacta determinara cales son as palabras ou frases claves para
destacar co uso da grosa.

O enlace como elemento de cor para romper a uniformidade

Os enlaces destacados pola cor son elementos que rompen a uniformidade do texto.
Chaman a atencién da persoa usuaria e inducen a facer clic enriba deles.

Os enlaces poden ser a porta de entrada a enlaces profundos de informacion, idea que
se relaciona coa estratificacion da informacion e que ordena os nosos textos.

PERSOAS QUE QUEREN EMPRENDER (Ver contidos

Paragrafos curtos para romper a uniformidade

Os paragrafos curtos constitien outro dos xeitos de romper a uniformidade do texto. Estes
paragrafos curtos, formados por sé algunhas frases, facilitan o escaneo e obtencion de
informacion.

De todas as maneiras temos que ter en conta que cando se recomenda escribir con
paragrafos curtos non se pretende inducir a persoa redactora a que seccione de xeito
arbitrario o conxunto do escrito.

Un paragrafo correspondese de xeito esencial cunha unidade de
pensamento e non de lonxitude.

